




Мне радасна, што вы даўно адны,

Мне радасна, што я даўно не з вамі,

Што ўжо ніколі цяжкі шар зямны

Не паплыве пад нашымі нагамі.

Мне радасна, што можна ўжо займець

Характар той, якому не сагнуцца,

І ва ўтрапенні больш не чырванець.

Калі рукавы ўсё ж судакрануцца.



Мне радасна яшчэ, што вы не ў сне

Спакойна прытуляеце другую

І зычыце ў агні пякельным мне

Гарэць за тое, што не вас цалую.

І што прамчалі дні пацех былых –

Ніколі не вярнуць нам казку тую, –

І што ў царкоўнай цішы ні на міг

Не прагучыць над намі алілуя.



Дык дзякуй вам і сэрцам, і рукой

За тое, што не ведаючы, самі

Кахаеце. За мой начны спакой,

За рэдкасць стрэч скупымі вечарамі,

За нашы дні, спавітыя віной,

За сонца, што праменіць не над намі...

За тое, што, на жаль, вы не са мной,

За тое, што, на шчасце, я не з вамі...











